
Annwyl Ysgrifennydd y Cabinet  

Ymchwiliad i'r Grant Gwella Addysg: Plant Sipsiwn, Roma a Theithwyr, a phlant o 

leiafrifoedd ethnig  

 

Mae'r Pwyllgor Plant, Pobl Ifanc ac Addysg yn gwneud rhywfaint o waith mewn 

perthynas â'r Grant Gwella Addysg.  Mae gan y Pwyllgor ddiddordeb arbennig yn y 

defnydd o'r Grant i gefnogi cyrhaeddiad addysgol plant Sipsiwn, Roma a 

Theithwyr, a phlant o leiafrifoedd ethnig.  

 

I gynorthwyo'r Pwyllgor gyda’i waith, byddwn yn ddiolchgar pe gallech ddarparu’r 

wybodaeth a ganlyn i'r Pwyllgor: 

 

Penderfyniad polisi i gyfuno grantiau i'r Grant Gwella Addysg 

1. Manylion am unrhyw asesiad o effaith, yn enwedig mewn perthynas â phlant 

Sipsiwn, Roma a Theithwyr, a phlant o leiafrifoedd ethnig a wneir gan Lywodraeth 

Cymru cyn y penderfyniad i gyfuno'r grantiau i'r Grant Gwella Addysg. 

 

2. Manylion am unrhyw opsiynau eraill a ystyriwyd cyn y penderfyniad i gyfuno'r 

grantiau, gan gynnwys p'un a allai unrhyw un o'r grantiau fod wedi parhau fel 

grantiau ar wahân ai peidio.  

3. Yn ystod rownd cyllideb ddrafft 2015-16, dywedodd y Gweinidog y dylai'r 

system newydd arwain at ddeilliannau gwell i ddysgwyr.  Dylech ddarparu unrhyw 

dystiolaeth gynnar o hyn, yn arbennig mewn perthynas â phlant Sipsiwn, Roma a 

Theithwyr a phlant o leiafrifoedd ethnig.  

Y broses o ddyrannu arian a mesur gwerth am arian 

4. Eglurhad o sut y caiff y Grant ei ddyrannu, gan gynnwys rôl y consortia 

rhanbarthol, awdurdodau lleol ac ysgolion unigol o ran dirprwyo a thargedu cyllid 

i wella deilliannau addysgol ar gyfer plant Sipsiwn, Roma a Theithwyr, a phlant o 

leiafrifoedd ethnig. 

 

5. Swm y Grant a ddyrannwyd i bob consortiwm rhanbarthol ac awdurdod lleol yn 

2015-16, ac a wariwyd ganddynt wedi hynny, yn ogystal â'r dyraniadau ar gyfer 

2016-17.  Dylech ddarparu dadansoddiad o'r wybodaeth hon er mwyn dangos y 

symiau a ddyrannwyd i ymyriadau penodol er mwyn gwella deilliannau addysgol 

ar gyfer plant Sipsiwn, Roma a Theithwyr a phlant o leiafrifoedd ethnig.  

 

6. Gwybodaeth am drefniadau Llywodraeth Cymru ar gyfer monitro gwariant y 

Grant mewn perthynas â phlant Sipsiwn, Roma a Theithwyr, a phlant o leiafrifoedd 

ethnig.  

 

7. Dylech ddarparu manylion am unrhyw arbedion cost gwirioneddol a 

disgwyliedig sydd wedi codi o'r newid polisi hwn.   

 

8. Gwybodaeth am unrhyw fuddion ariannol eraill sydd wedi codi o ganlyniad i'r 

newid polisi hwn. 

Gwerthuso  

9. Unrhyw dystiolaeth sy'n dangos bod cyfuno'r grant wedi arwain at ddeilliannau 

addysgol gwell ar gyfer plant Sipsiwn, Roma a Theithwyr a phlant o leiafrifoedd 

ethnig. 

 

10. Manylion am y telerau ac amodau sydd ynghlwm wrth ddefnydd y consortia 

rhanbarthol a'r awdurdodau lleol o'r Grant, yn enwedig mewn perthynas â phlant 

Sipsiwn, Roma a Theithwyr, a phlant o leiafrifoedd ethnig. 



 

 

11. Manylion am y canlyniad a'r dull o fesur y deilliannau plant Sipsiwn, Roma a 

Theithwyr a phlant o leiafrifoedd ethnig ar gyfer 2015-16 a 2016-17. 

 

12. Manylion am y trefniadau monitro ar gyfer cadw at delerau ac amodau'r Grant, 

yn enwedig y deilliannau a'r dull o fesur y canlyniad, a'r sancsiynau sydd ar gael i 

Lywodraeth Cymru os na chânt eu bodloni.  

 

13. Mae dogfen wybodaeth Llywodraeth Cymru, "Cyflawniad Lleiafrifoedd Ethnig 

mewn addysg yng Nghymru" yn dweud y bydd yn “galw gwasanaethau i gyfrif o 

ran sicrhau canlyniadau gwell i ddysgwyr”.  Dylech ddarparu gwybodaeth am ba 

wasanaethau a gaiff eu dwyn i gyfrif a sut. 

 

14. Gwybodaeth am ymyriadau penodol lle defnyddiwyd y Grant i wella deilliannau 

addysgol ar gyfer plant Sipsiwn, Roma a Theithwyr a phlant o leiafrifoedd ethnig 

ar gyfer 2015-16.  Dylech hefyd ddarparu gwybodaeth am sut y mae effaith 

ymyriadau o'r fath yn cael ei fonitro. 

 

Mae'r Pwyllgor yn ddiolchgar am eich cymorth gyda'r mater hwn ac mae'n edrych 

ymlaen at gael eich ymateb.  Er mwyn llywio gwaith y Pwyllgor yn llawn, byddwn 

yn ddiolchgar pe gallech ddarparu'r wybodaeth hon erbyn 11 Tachwedd.   

Yn gywir  

 

Lynne Neagle AC 

Cadeirydd 




